
Azərbaycanda təkmil və dayanıqlı vergi sistemi fəaliyyət göstərir
Fevralın 11-i Vergilər Nazirliyinin yaradılmasının 17-ci ildönümü və vergi xidməti əməkdaşlarının peşə bayramıdır
�� Azərbaycan Respublikası Prezidentinin 

11 fevral 2000-ci il tarixli fərmanı ilə Baş Dövlət 
Vergi Müfəttişliyi ləğv edilib, onun bazasında ölkədə 
dövlətin vergi siyasətinin həyata keçirilməsini, 
dövlət büdcəsinə vergilərin və digər daxilolmaların 
vaxtında və tam yığılmasını təmin edən və bu 
sahədə dövlət nəzarətini həyata keçirən mərkəzi icra 
hakimiyyəti orqanı – Vergilər Nazirliyi yaradılıb.

Bazar iqtisadiyyatına keçid 
şəraitində məqsədyönlü və 
ardıcıl iqtisadi siyasətin həyata 
keçirilməsində, ölkənin iqtisadi 
və sosial inkişafının əsasını 
təşkil edən dövlət büdcəsi 
gəlirlərinin formalaşmasında 
vergi xidməti orqanlarının rolu 
durmadan artır.

Qeyd edək ki, ölkə 
iqtisadiyyatında bazar 
münasibətlərinə keçidlə 
əlaqədar, həmçinin dövlət 
büdcəsinin mədaxil hissəsinin 
formalaşmasında vergilərin 
rolunun artması ilə bağlı olaraq, 
yeni iqtisadi münasibətlər 
şəraitində prinsipial cəhətcə 
yeni vergi siyasətinin həyata 
keçirilməsi, hüquqi və fizi-
ki şəxslər tərəfindən vergi 
qanunvericiliyinə və dövlət 
qiymət intizamına riayət olun-
masına dövlət nəzarətinin təmin 
edilməsi məqsədilə 1990-cı ilin 
iyul ayında respublika Maliyyə 
Nazirliyinin tərkibində Vergi 
Xidməti yaradılıb.

1991-ci ilin oktyabrında 
Vergi qanunvericiliyinə və 
dövlət qiymət intizamına riayət 
olunmasına nəzarət sistemi-
nin təkmilləşdirilməsi, bu 
sahədə dövlət vergi xidmətinin 
rolunun gücləndirilməsi, onun 
müstəqil fəaliyyətinin və 
nəzarət işlərinin obyektivliyi-
nin təmin edilməsi məqsədilə 
bu xidmət Maliyyə Nazirli-
yinin tərkibindən çıxarılaraq, 

müstəqil orqan, Azərbaycan 
Respublikası Baş Dövlət Vergi 
Müfəttişliyi kimi fəaliyyət 
göstərməyə başlayıb.

2000-ci ildən bu günədək 
olan dövrdə mərhələlər üzrə 
aparılan kompleks islahatların 
nəticəsində ölkəmizdə təkmil 
və dayanıqlı vergi sistemi 
formalaşıb.

Ötən 17 ildə Vergi 
Məcəlləsinin təkmilləşdirilməsi 
üçün qəbul edilmiş əlavə və 
dəyişikliklər onun mükəmməl 
qanunvericilik bazasına 
çevrilməsinə, ölkədə sabit vergi 
mühitinin yaradılmasına xidmət 
edib, vergi yükü azaldılıb, vergi 
dərəcələri aşağı salınıb, vergi 
güzəştləri sistemi tətbiq edilib, 
azad sahibkarlığı stimullaşdı-
ran, vergiödəyicilərinin hüquq 
və mənafelərini qoruyacaq 
müddəalar qanunvericilikdə öz 
əksini tapıb.

Statistik rəqəmlərə 
müraciət etsək, görərik ki, 
ümumilikdə 201 dəyişiklikdən 
123-ü vergi inzibatçılığının 
təkmilləşdirilməsi, vergi 
sahəsində uçot və qeydiy-
yatın asanlaşdırılması, 34-ü 
vergiödəyicilərinin hüquqla-
rının genişləndirilməsi, 8-i isə 
vergi yükünün azaldılması, aza-
dolmalar və güzəştlər barədədir.

Xatırladaq ki, dəyişikliklər 
zərfi beynəlxalq təşkilatlarla sıx 
əməkdaşlıq şəraitində, qabaqcıl 
beynəlxalq təcrübənin yaxından 

öyrənilməsi, biznesi təmsil edən 
təşkilatların və sahibkarların 
ictimai birliklərinin təkliflərinin 
müzakirəsi əsasında hazırlanıb.

Vergi qanunvericiliyi ilə 
yanaşı, vergi inzibatçılığında, 
o cümlədən vergi orqanlarının 
administrativ strukturunda da 
dəyişikliklər aparılıb.

Vergi orqanlarının struktur-
larında yeni, vergiödəyicilərinə 
xidmət və şəffaf vergi part-
nyorluğu idarələri və şöbələri 
yaradılıb. Vergiödəyicilərinə 
xidmətin daha səmərəli 
təşkili məqsədilə struktur 
dəyişiklikləri aparılıb ki, bunun 
da nəticəsində daha çevik, 
ədalətli və şəffaf vergi inzibat-
çılığını təmin edən dinamik bir 
struktur formalaşdırılıb.

Vergilər Nazirliyinin 
rəsmilərinin bəyan etdikləri 
kimi, kiçik sahibkarların 
fəaliyyətinin yoxlanılmasın-
da daha sadə və kiçik həcmli 
bəyannamələrin təqdim olun-
masına və işlərin tərəfdaşlıq 
müstəvisində qurulmasına 
üstünlük veriləcək.

Bundan əlavə, Vergi 
Məcəlləsində siyahısı göstərilən 
bir sıra kiçik vergiödəyiciləri 

isə, ümumiyyətlə, bəyannamə 
təqdim etməyəcək, onlar 
kiçik və sabit məbləğdə vergi 
ödəməklə öz öhdəliklərini 
yerinə yetirmiş olacaqlar.

Hazırda vergi orqanları ilə 
vergiödəyiciləri arasında qarşı-
lıqlı və operativ əlaqələr yara-
dan, həmçinin məlumatlandırıcı 
missiyanı daşıyan 195 Çağrı 
mərkəzinə daxil olan çoxsaylı 
zənglər həm də vergi orqan-
larına xüsusi etimadın bariz 
nümunəsi kimi qiymətləndirilə 
bilər.

2016-cı il ərzində vergi or-
qanlarına 87 min 438 müraciət 
daxil olub ki, onun 95,7 faizi 
ərizə, 4,1 faizi şikayət, 0,2 faizi 
təklifdir. Müraciətlərin 45,3 fai-
zi müxtəlif arayışların alınması, 
23,7 faizi kameral vergi yoxla-
maları, 7,2 faizi vergi borcları, 
qalanları isə digər məsələlərlə 
bağlı olub. Bütün müraciətlərə 
vaxtında baxılıb, onların 71,9 
faizi müsbət həll olunub.

Maraqlıdır ki, dünyada ən 
yüksək vergi tariflərinin tətbiqi 
sahəsində Qərbi Avropa ölkələri 
liderlər sırasındadır. Bu siya-
hıya başçılıq edən Belçikada 
orta gəlir üzrə son vergi həddi 

təqribən 54 faizdir. Bununla 
belə, Beynəlxalq Valyuta Fondu 
qeyd edir ki, Belçikada mənfi 
iqtisadi artım tendensiyası 
müşahidə olunur, işsizlik artır və 
bu ölkədə büdcə kəsiri 3 faizə 
çatır. Finlandiyada bu göstərici 
46,6 faiz, Almaniyada 45 faiz, 
Danimarkada 44 faiz, İtaliyada 
43 faiz, Fransada isə 45 faizdir.

Nüfuzlu beynəlxalq 
təşkilat olan “Heritage 
Fondu”nun məlumatına görə, 
Azərbaycanda vergi yükü 
2015-ci il üçün 13,3 faiz təşkil 
edib ki, bu da inkişaf etmiş 
ölkələrin, həmçinin qonşu 
dövlətlərin vergi yükündən aşa-
ğıdır. Bu rəqəm Qazaxıstanda 
14 faiz, Gürcüstanda 24,8 faiz, 
Belarusda 25,4 faiz, Rusiyada 
34,3 faiz, Türkiyədə 29,3 faiz 
təşkil edir.

Son illər dünyada, eləcə də 
Avropada cərəyan edən iqtisadi 
böhranlar, qlobal siyasi və so-
sial kataklizmlər görünür, hətta 
köhnə qitənin inkişaf etmiş 
ölkələrində də dərin iz bura-
xıb. İqtisadi böhran isə dərhal 
sosial sahədə özünü göstərir, 
inflyasiya əhalinin gəlirlərini 
ötür, qiymətlər hədsiz yüksəlir 
və sadə vətəndaşların alıcılıq 
qabiliyyəti aşağı düşür.

Əlbəttə, dünyada baş verən 
qlobal siyasi-iqtisadi proseslər 
Azərbaycanda da təsirsiz 
ötüşmür. Buna baxmayaraq, 
ölkəmizin dövlət büdcəsində 
sosial layihələrə, müdafiə 
sahəsinə ayrılan vəsaitlərin 
həcmi azalmayıb, əksinə, 
artırılıb. Prezident İlham Əliyev 
birmənalı şəkildə bəyan edib ki, 
vətəndaşların sosial vəziyyəti 
daha da yaxşılaşdırılmalıdır, 
büdcədə sosial xərclər prio-
ritet olmalıdır. Dövlət başçısı 
vergiləri artırmadan vergitutma 

bazasının genişləndirilməsini, 
sahibkarlara hərtərəfli diqqət və 
qayğı göstərilməsini tapşırıb. 
Əlverişli biznes mühitinin 
yaradılması, qeyri-neft sektoru-
nun inkişaf etdirilməsi, büdcədə 
vergi və gömrük daxilolmala-
rının həcminin artırılması əsas 
hədəflər kimi müəyyən olunub.

Dövlət başçısının 
təşəbbüsü ilə qəbul edilmiş 
“Vergiödəyicilərinin 2017-ci ilin 
1 yanvar tarixinə mövcud olan 
vergi borclarının tənzimlənməsi 
haqqında” Qanun iş adamları 
arasında, sözün əsl mənasında, 
böyük əks-səda doğurub.

Yaranmış borclar üzrə 
hesablanmış faizlərin və bəzi 
maliyyə sanksiyalarının tam 
həcmdə qeyd-şərtsiz silinməsi, 
digər maliyyə sanksiyaları üzrə 
isə müəyyən edilmiş şərtlər 
daxilində silinməsi üçün sahib-
karlara şərait yaradılıb. 2017-ci 
il yanvarın 16-na qədər 96 
mindən çox vergiödəyicisinin 
727 milyon manat həcmində 
vergi borcu silinib, daha 26 min 
700 ödəyiciyə isə 357 milyon 
manat həcmində vergi borcu-
nun müəyyən şərtlərlə silinməsi 
üçün imkan verilib.

Azərbaycanın iqtisadi 
siyasətinin ayrılmaz tərkib 
hissəsinə çevrilən vergi 
sistemində həyata keçirilən 
islahatlar və vergi inzibatçılı-
ğının təkmilləşdirilməsi büdcə 
gəlirlərində vergi daxilolma-
larının xüsusi çəkisinin artımı, 
dövlətimizin iqtisadi qüdrətinin 
daha da möhkəmlənməsi 
deməkdir. Zamanın çağırışların-
dan irəli gələn bu dəyişikliklər 
həm dövlətin, həm də sahibkar-
ların maraqlarına xidmət edir.

Vaqif BAYRAMOV, 
“Xalq qəzeti”

XİN: Azərbaycan və 
İspaniya arasında 

qarşılıqlı anlaşmaya 
əsaslanan möhkəm dostluq 

münasibətləri qurulub
�� Fevralın 11-də Azərbaycan 

Respublikası ilə İspaniya Krallığı arasında 
diplomatik əlaqələrin qurulmasının 25 illiyi 
qeyd edilir. Bu müddət ərzində Azərbaycan 
və İspaniya arasında dialoq və qarşılıqlı 
anlaşmaya əsaslanan möhkəm dostluq 
münasibətləri qurulub. İki ölkə arasında 
əməkdaşlıq siyasi, iqtisadi, mədəni, turizm, 
humanitar, idman və digər sahələri əhatə edir.

AZƏRTAC xəbər verir ki, bu barədə Azərbaycan Xari-
ci İşlər Nazirliyinin yaydığı açıqlamada bildirilir.

Açıqlamada deyilir: “Azərbaycan və İspaniya 
beynəlxalq hüququn norma və prinsiplərini əsas tuta-
raq, bir-birilərinin ərazi bütövlüyünün, suverenliyinin və 
beynəlxalq səviyyədə tanınmış sərhədlərinin toxunulmazlı-
ğını dəstəkləyir və hörmət edirlər.

Yüksək səviyyədə həyata keçirilən siyasi dia-
loq, beynəlxalq təşkilatlar çərçivəsində əməkdaşlıq 
əlaqələrimizin daha da inkişafına təkan verir. Hər iki ölkə 
birgə səylərlə iqtisadi-ticarət əlaqələrinin ölkələrimizin 
malik olduğu mövcud potensiala uyğun olaraq inkişaf 
etdirilməsi üçün əzmkarlıq nümayiş etdirir.

İnsanlararası təmasların artması, müqavilə-hüquq 
bazasının genişləndirilməsi istiqamətində atılan ad-
dımlar ölkələrimiz arasında əməkdaşlığın inkişafı 
üçün yeni əlverişli perspektivlər açır. Hər iki ölkənin 
parlamentlərində fəaliyyət göstərən işçi qrupları 
ölkələrimiz arasında əməkdaşlığın inkişaf etdirilməsində 
mühüm rol oynayırlar.

İspaniya Türkiyə ilə birlikdə BMT-nin Sivilizasiyalar 
Alyansının təşəbbüskarıdır. Azərbaycan BMT-nin Sivili-
zasiyalar Alyansı ilə yaxından əməkdaşlıq edir, beynəlxalq 
səviyyədə sivilizasiyalar və dinlərarası dialoqun və multi-
kulturalizmin təşviqinə öz əsaslı töhfələrini verir.

Azərbaycan və İspaniya arasında diplomatik əlaqələrin 
qurulmasının 25 illiyi münasibətilə İspaniya hökumətinə 
və xalqına ən səmimi təbriklərimizi çatdırır və ölkələrimiz 
arasında qarşılıqlı faydalı əməkdaşlığın bundan sonra da 
uğurla inkişaf edəcəyinə əminliyimizi ifadə edirik”. 

�� Fevralın 11-də Naxçıvan Biznes Mərkəzində 
Naxçıvan Muxtar Respublikası Ali Məclisinin sədri 
Vasif Talıbovun muxtar respublikada fəaliyyət göstərən 
sahibkarlarla görüşü olub.

Naxçıvan Muxtar Respub-
likası Ali Məclisinin mətbuat 
xidmətindən bildirilib ki, Nax-
çıvan Muxtar Respublikası Ali 
Məclisinin sədri Vasif Talıbov 
tədbirdə çıxış edərək deyib: 
Əsası ümummilli liderimiz 
Heydər Əliyev tərəfindən qoyul-
muş quruculuq xətti ölkəmizdə 
davamlı inkişafı təmin etmiş-
dir. Sahibkarlığın inkişafı bu 
istiqamətdə nəzərdə tutulmuş 
mühüm faktordur. İqtisadiyyatın 
canlandırılmasının əsas yolunun 
islahatlardan və sahibkarlığın 
inkişafından keçdiyini bildirən 
ulu öndərimiz deyirdi ki, “Bizim 
yolumuz islahatlar yoludur. 
Yolumuz bazar iqtisadiyyatı-
nın inkişaf etdirilməsi yoludur. 
Yolumuz sahibkarlığın inkişaf 
etdirilməsi yoludur”. Hazırda 
bu yol uğurla davam və inkişaf 
etdirilir. Azərbaycan Respubli-
kası Prezidentinin regionların 
sosial-iqtisadi inkişafı ilə bağlı 
qəbul etdiyi dövlət proqramları 
ölkəmizin, eləcə də muxtar res-
publikamızın davamlı inkişa-
fına, sahibkarlıq fəaliyyətinin 
genişləndirilməsinə gətirib çıxar-
mışdır. Cari il yanvar ayının 30-
da “Azərbaycan Respublikası re-
gionlarının 2014-2018-ci illərdə 
sosial-iqtisadi inkişafı Dövlət 
Proqramı”nın icrasının üçüncü 
ilinin yekunlarına həsr olunmuş 
konfransda ölkə Prezidenti cənab 
İlham Əliyev sahibkarlara dövlət 

dəstəyinin bundan sonra da 
davam etdiriləcəyini bildirərək 
demişdir: “Sahibkarlığın inkişafı 
ilə bağlı bütün lazımi tədbirlər 
görülür... Biz bütün bu işləri 
görürük ki, Azərbaycanda inkişaf 
hərtərəfli və sürətli olsun”. 

Ali Məclisin sədri deyib: 
Milli iqtisadiyyatı formalaş-
dırmaq, daxili bazarı xarici 
amillərin təsirindən qorumaq 
üçün sağlam sahibkarlıq mühi-
tinin yaradılması zəruridir. Bu 
amil nəzərə alınaraq ölkəmizdə, 
o cümlədən Naxçıvan Mux-
tar Respublikasında xüsusi 
mülkiyyətin, kiçik və orta 
sahibkarlığın inkişafı diqqət 
mərkəzində saxlanılır. Sahibkar-
lara göstərilən dövlət maliyyə 
dəstəyinin həcminin ildən-ilə 
artırılması, bu sahədə fəaliyyətə 
süni müdaxilələrin aradan 
qaldırılması, bir sıra vergi və 
gömrük güzəştlərinin tətbiqi 
sahibkarlıq fəaliyyətinin inki-
şafına öz təsirini göstərmişdir. 
2016-cı ildə Sahibkarlığa Kömək 
Fondu tərəfindən özəl bölmənin 
inkişafına 15 milyon manat-
dan artıq kredit verilmişdir. 
Fəaliyyətin bu növü ilə məşğul 
olmaq istəyən 33 hüquqi və 2173 
fiziki şəxs qeydiyyata alınmış, 
49 yeni istehsal və xidmət sahəsi 
fəaliyyətə başlamışdır. Muxtar 
respublikada sahibkarlığın inki-
şafı sahəsində yaradılan şəraitin 
nəticəsidir ki, ötən il ümumi 

daxili məhsulda özəl bölmənin 
xüsusi çəkisi artaraq 87 fai-
zi ötmüşdür. Hazırda sənaye 
sahəsində məhsul istehsalının 
96 faizi, tikintidə görülən işlərin 
85 faizi, nəqliyyat xidmətinin 
82 faizi, rabitə xidmətinin 81 
faizi, kənd təsərrüfatında işlərin 
98 faizi, ticarət və mehmanxana 
xidmətlərinin isə 100 faizi özəl 
bölmənin payına düşür ki, bunlar 
da çox yüksək göstəricilərdir.

“Bu gün dünyada gedən 
böhrandan qorunmağın ən yaxşı 
yolu sahibkarlıq fəaliyyətinin 
daha da genişləndirilməsindən 
və yerli istehsalın inkişaf 
etdirilməsindən keçir”, - deyən 
Ali Məclisin sədri bildirib ki, 
bu, bir tərəfdən idxaldan asılılığı 
aradan qaldırırsa, digər tərəfdən 
əhali məşğulluğuna əhəmiyyətli 
təsir göstərir. Bu istiqamətdə 
həyata keçirilən tədbirlər öz 
nəticəsini göstərib, yeni is-
tehsal müəssisələri fəaliyyətə 
başlayıb və yerli istehsalın 
həcmi artıb. 1996-cı ildə muxtar 
respublikada 10 adda məhsul 
istehsal olunurdusa, hazırda 366 
adda məhsul istehsal olunur. 
Yeni yaradılan sahibkarlıq 
müəssisələri hesabına əhalinin 
344 növdə məhsula olan tələbatı 
tamamilə yerli istehsal hesa-
bına ödənilir. Əhalinin ərzaqla 
təminatında kənd təsərrüfatının 
mühüm rolu vardır. Ona görə 
bu sahədə sahibkarlığın inkişa-
fına dövlət tərəfindən hərtərəfli 
qayğı göstərilir. Aqrar sektorda 
fəaliyyət göstərən sahibkarlar 
torpaq vergisi istisna olmaqla 
bütün növ vergilərdən azaddırlar. 
Onlara güzəştli şərtlərlə tex-

nika, yanacaq, kredit, subsidi-
yalar, gübrə verilir, suvarma 
sistemlərinin təkmilləşdirilməsi 
üçün yeni infrastruktur yaradılır. 
Bütün bunları həyata keçirməkdə 
məqsəd məhsul bolluğuna nail 
olmaqdan, əksər kənd təsərrüfatı 

məhsullarına olan tələbatın yerli 
istehsal hesabına ödənilməsini 
təmin etməkdən ibarətdir. 

Qeyd olunub ki, sənaye 
sahəsində də sahibkarlıq 
fəaliyyəti genişlənib. Muxtar 
respublikada həyata keçirilən 
tədbirlər və mövcud şərait iri 
sənaye komplekslərinin və 
istehsal sahələrinin yaradılma-
sına səbəb olub. Vaxtilə ümumi 
daxili məhsul istehsalında aqrar 
sahənin ağırlıq təşkil etdiyi 
muxtar respublikada bu gün 
aqrar-sənaye kompleksi böyük 
üstünlüyə malikdir. Hazırda 
Naxçıvan Muxtar Respubli-
kasında avtomobil və tikinti 
materialları, ərzaq və məişət 
əşyaları istehsalı ilə məşğul olan 
çoxsaylı müəssisələr fəaliyyət 
göstərir. 1996-cı ildə muxtar 
respublikada ümumilikdə 40 
sənaye müəssisəsi vardısa, bu 
gün onların sayı 11 dəfə artı-
rılaraq 442-yə çatdırılıb. Yeni 
fəaliyyətə başlayan müəssisələr 
əsasən yerli xammaldan istifadə 
əsasında öz fəaliyyətlərini qu-
rublar ki, bu da hazır məhsulun 
daha ucuz qiymətə istehlakçılara 
çatdırılmasına imkan yaradır. 
Hal-hazırda muxtar respubli-
kada mövcud olan 442 istehsal 
müəssisəsindən 311-i və ya 70 
faizi tamamilə yerli xammaldan 
istifadə edərək fəaliyyət göstərir. 
Bu hesaba bir tərəfdən digər 
sahələr də inkişaf edir, ikinci 
tərəfdən isə daxili bazar etibarlı 
şəkildə qorunur.

Ali Məclisin sədri deyib: 
Naxçıvan bu gün dünyaya 
açılır. Qədim tarixi, zəngin 

mədəniyyəti, müasir inkişafı və 
ekoloji təmiz məhsulları hesabı-
na muxtar respublikaya hər il yüz 
minlərlə turist gəlir. Bu isə öz 
növbəsində xidmət sektorunun 
inkişafına da öz təsirini göstərir. 
Sahibkarlıq müəssisələrinin bu 

sahədə fəaliyyəti təqdirəlayiqdir 
və qarşıdakı dövrdə bu 
sahədə fəaliyyət daha da 
genişləndiriləcəkdir. Sahibkarlıq 
o yerdə inkişaf edir ki, orada 
maneələr aradan qaldırılır, isteh-
sal olunan məhsulların bazarda 
satışı rahat həyata keçirilir. Bu 
gün muxtar respublikada təşkil 
olunan yarmarkalar da daxili 
bazarı xarici təsirlərdən qoru-
yur. Yerli məhsulların satışına 
üstünlük verilir. Kənd təsərrüfatı 
və yerli istehsal məhsullarının 
xarici bazarlara çıxış imkan-
larının genişləndirilməsinə də 
dövlət tərəfindən dəstək verilir, 
müəssisələrin ixrac potensialının 
artırılması diqqətdə saxlanılır. 
Görülən işlərin nəticəsidir ki, xa-
rici ticarət dövriyyəsində də özəl 
bölmənin xüsusi çəkisi artmışdır. 

Əldə olunmuş nəticələrə 
əsaslanaraq demək mümkündür 
ki, muxtar respublikada sahib-
karlığın inkişafı üçün nəzərdə 
tutulmuş tədbirlər vaxtında 
həyata keçirilir. Qalır təşəbbüs 
göstərmək və mövcud şəraitdən 
səmərəli istifadə etmək. Bu gün 
dövlət orqanlarının sahibkarlığın 
inkişafına baxışı aydındır. Biz nə 
istəyirik?  İstəyirik ki, sahibkar-
lar sinfi formalaşsın, sahibkar-
lığın inkişafı hesabına yeni iş 
yerlərinin açılması, keyfiyyətli 
məhsul istehsalı davam etdirilsin. 
Hər bir sahibkar da istəyər ki, 
sabitliyin təmin olunduğu yerdə 
fəaliyyət göstərsin. Bir sözlə, 
hər bir sahibkar məqsədyönlü 
fəaliyyəti ilə öz biznesinin və 
ölkə iqtisadiyyatının inkişafına 
töhfəsini verməlidir. 

Ali Məclisin sədri bu 
yolda hamıya uğurlar arzulayıb, 
səmərəli fəaliyyət göstərən sa-
hibkarlara təşəkkürünü bildirib.

Tədbirdə Naxçıvan Muxtar 
Respublikasının iqtisadiyyat 
naziri Famil Seyidov çıxış 

edərək deyib ki, muxtar respub-
likada 2016-cı ildə sosial-iqti-
sadi inkişafı xarakterizə edən 
ümumi daxili məhsul istehsalının 
həcmi artaraq 2 milyard 582 
milyon 361 min manat təşkil 
edib. Yeni normativ hüquqi 
aktların qəbulu, sahibkarlığa 
dövlət dəstəyi mexanizmlərinin 
genişləndirilməsi, 
maarifləndirmə, sahibkarların 
işgüzar əlaqələrinin inkişafı 
və müxtəlif növ xidmətlərin 
göstərilməsi kimi kompleks 
tədbirlər əlverişli biznes mühi-
tinin inkişafına şərait yaradıb. 
Ötən il sahibkarlara verilmiş 
kreditlərin 79 faizi sənaye və 
kənd təsərrüfatı olmaqla real 
sektorun, 21 faizi isə xidmət 
sektorunun payına düşüb, 6 
heyvandarlıq, bir quşçuluq, 
bir balıqçılıq, 6 soyuducu 
anbar və 3 istixana təsərrüfatı 
fəaliyyətə başlayıb. Sahibkar-
ların sayının artması məşğulluq 
problemlərinin həllinə də 
əhəmiyyətli təsir göstərib. Bu 
fəaliyyətin nəticəsində 2016-cı 
ildə 3 mindən artıq yeni iş yeri 
açılıb. Müasir texnologiyalara 
əsaslanan müəssisələrin yara-
dılması ixracın genişlənməsinə 
yeni imkanlar yaradıb, elektrik 
enerjisi, ərzaq, tikinti, mebel, 
yüngül sənaye məhsulları xarici 
ölkələrə ixrac edilib.

Naxçıvan Muxtar Respubli-
kası “Arıçılar İctimai Birliyi”nin 
sədri Vaqif Məmmədov deyib 
ki, muxtar respublikada qədim 
və çox əhəmiyyətli təsərrüfat 
sahəsi olan arıçılığa göstərilən 
dövlət qayğısı nəticəsində bu 

sahə yüksək inkişaf mərhələsinə 
qədəm qoyub, arıçılıqla məşğul 
olmaq istəyən sahibkarlıq 
subyektlərinin sayı ildən-ilə 
artıb. Son illər ərzində Sahib-
karlığa Kömək Fondu tərəfindən 
arıçılıqla məşğul olan 102 
sahibkarlıq subyektinə 727 min 
manat həcmində kreditlər verilib, 
balın emalı və qablaşdırılması ilə 
məşğul olan 5 istehsal müəssisəsi 
yaradılıb. Son illər Naxçıvanda 
arıçılığın inkişafı sahəsində gö-
rülmüş tədbirlər nəticəsində, arı 
ailələrinin sayı 2000-ci ildə 12 
min 620 arı ailəsindən 71 min arı 
ailəsinədək artıb. Bu gün muxtar 
respublikada 4800-dən çox 
sahibkar arıçılıqla məşğul olur. 
2016-cı ildə muxtar respublikada 
1403 ton bal istehsal edilib, “Arı-
çılıq məhsulları - bal festivalı” 
keçirilib. “2017-2022-ci illərdə 
Naxçıvan Muxtar Respublikasın-
da arıçılığın inkişafı üzrə Dövlət 
Proqramı” yerli və ənənəvi arı 
cinslərinin yetişdirilməsinə, 
arı ailələrindən yüksək məhsul 
götürülməsinə, xəstəliklərə qarşı 
vaxtında mübarizə aparılma-
sına, arıçıların dövlət maliyyə 
resurslarına çıxış imkanlarının  
genişləndirilməsinə, arıçılıq 
məhsullarının ixracına şərait 
yaradacaqdır.

Ali Məclisin sədri mux-
tar respublikada arıçılıq üçün 
hərtərəfli şəraitin olduğunu 
nəzərə çatdıraraq İqtisadiyyat 
və Kənd Təsərrüfatı nazirlikləri 
tərəfindən arıçılığın inkişafı ilə 
bağlı tədbirlərin bundan sonra 
da davam etdirilməsi, bu sahədə 
mütərəqqi üsulların tətbiqi, 
maarifçilik işinin aparılması, arı-
çıların xarici ölkələrdə keçirilən 
konfranslarda iştirakının təmin 
olunması ilə bağlı tapşırıqlar 
verib.

Kəngərli rayonunun Çalxan-
qala kəndində yaradılan heyvan-
darlıq təsərrüfatının sahibkarı 
Pərviz Məmmədov çıxış edərək 
deyib: Torpaq mülkiyyətçilərinə 
subsidiya və kreditlər verilməsi, 
texnika ilə təminatın ilbəil 
yaxşılaşması, məhsul istehsalçı-
larına hər cür dəstək göstərilməsi 
və aqrar sektorun inkişafına 
yaradılan münbit şəraitdən 
bəhrələnərək 2010-cu ildə fermer 
təsərrüfatımızın yaradılmasına 
başlamışıq. Təsərrüfatın ümumi 
sahəsi 15 hektardır. İlk illərdə 
Sahibkarlığa Kömək Fondundan 
götürdüyümüz güzəştli kredit və 
şəxsi vəsait hesabına badam, ərik 
və üzüm bağı saldıq. İlk illərdən 
başlayaraq yüksək məhsuldarlığa 
və keyfiyyətli məhsul isteh-
salına nail olduq. Daha sonra 
məhsullarımızın satışından əldə 
etdiyimiz 10 min manat vəsait 
hesabına 70 baş xırdabuynuzlu 
və 6 baş iribuynuzlu olmaqla 
heyvandarlıq təsərrüfatı yaratdıq. 

Təsərrüfatımızın fəaliyyətə baş-
laması əhalinin məşğulluğunun 
artırılmasında da mühüm 
rol oynayıb, ailəmizin işçi 
qüvvəsindən əlavə 5 yeni iş yeri 
açılıb. Təsərrüfatda yaradılan hər 
cür şərait məhsuldarlığın intensiv 
yolla artırılmasına, mövsümi 
ekoloji təmiz məhsulların isteh-
salına imkan verir. Sahibkarlara 
göstərilən qayğıdan bəhrələnərək 
bu ildən heyvandarlıq 
təsərrüfatının genişləndirilməsinə 
başlamışıq. Yaradılan şəraitə 
görə minnətdarlıq edən sahibkar 
fəaliyyətlərini daha da səmərəli 
quraraq göstərilən etimadı doğ-
ruldacaqlarını bildirib.

Ali Məclisin sədri sahib-
karlığın çoxşaxəli inkişafı-
nın əhəmiyyətini qeyd edib, 
muxtar respublikada bu sahədə 
görüləcək işləri diqqətə çatdırıb.

Sonra Ali Məclisin sədri yeni 
istehsal və xidmət sahələrinin 
yaradılması üçün 6 sahibkara 
güzəştli kreditlərin çeklərini 
təqdim edib. Bu kreditlər 
kənd təsərrüfatı texnikalarının 
alınması, heyvandarlıq, plas-
tik tara istehsalı və bağçılıq 
təsərrüfatlarının yaradılmasına 
sərf olunacaqdır.

Tədbirdə 2016-cı ildə Nax-
çıvan Muxtar Respublikasının 
sosial-iqtisadi inkişafından bəhs 
edən film nümayiş olunub.

Sonda Ali Məclisin sədri 
Naxçıvan Biznes Mərkəzinin 
sərgi salonunda muxtar res-
publikada istehsal olunan 
məhsullardan ibarət sərgiyə 
baxıb.

Qeyd olunub ki, sərgi 
salonunda 88 müəssisənin 189 
növdə və 988 çeşiddə məhsulu, 
15 sənətkar tərəfindən hazır-
lanan 137 əl iş, rəsm əsərləri, 
xalçalar, Naxçıvan Muxtar 
Respublikasının istehsal 
müəssisələrinin xəritəsi nüma-
yiş olunur. Sahibkarlığın inki-
şafı sahəsində həyata keçirilən 
tədbirlər muxtar respublikada 
istehsal olunan məhsulların 
çeşidinin və keyfiyyətinin 
artmasına səbəb olub. Bu 
da daxili tələbatı ödəməklə 
yanaşı, həm də sahibkarlıq 
müəssisələrinin ixrac imkanla-
rını artırır. Hazırda Naxçıvan 
Avtomobil Zavodunda tələbata 
uyğun, eləcə də sifariş əsasında 
14 modeldə avtomobil istehsal 
olunur. Keyfiyyət və sərfəli 
qiymət təklifi bu avtomobillərə 
marağı artırıb.

Ali Məclisin sədri muxtar 
respublikada istehsal olunan 
məhsulların ixrac imkanlarının 
artırılması, istehsal prosesində 
qənaətcil texnologiyaların tətbiq 
olunması, sahibkarlar arasında 
əlaqələrin qurulması və birgə 
fəaliyyətin təşkili barədə aid 
təşkilatlara tapşırıqlar verib.

Naxçıvanda sahibkarlarla görüş keçirilib


